
GİRİŞ
“Azərbaycan florası”nda [Prilipko, 1953] 
Ceratophyllaceae Gray fəsiləsinin Ceratophyllum 
L. cinsinə aid 2 növünün (C. demersum L., 
C. submersum L.) olması göstərilir. Sonra-
lar A.M. Əsgərov [Askerov, 2016] bu cinsin 
daha bir növünün (Ceratophyllum tanaiticum) 
Azərbaycanda rast gəlinməsini qeyd etmiş-
dir. Araşdırmalar göstərdi ki, sonuncu növün 
yeganə nüsxəsi 1966-cı ildə Talışdan Sankt Pe-
terburqlu botaniklər N.Tsvelyev və A.Bobrov 
tərəfindən toplanılmış və bu Qafqazda ilk tapın-
tı olmuşdur. Həmin nüsxə Rusiya EA-nın Bota-
nika İnstitutunun Herbari Fondunda (LE) sax-
lanılır. Biz həmin nüsxənin fotosunu əldə etmiş 
və onu öyrənmişik. Botanika İnstitutunun Her-
bari Fondunda (BAK) cinsin 2 növündən biri-
nin (C.demersum) herbarisi aşkar edilməmişdir. 
Bizim tərəfimizdən C.demersum növünün bir 
neçə nüsxəsi Abşerondan toplanılaraq Botanika 
İnstitutunun Herbari Fonduna təhvil verilmiş-
dir. Digər növün isə (C. submersum) BAK-da 
yalnız 1 nüsxəsi saxlanılır.

MATERİAL VƏ METODİKA
Tədqiqat zamanı “Qafqaz Florası” [Gross-
heim, 1950], “Azərbaycan Florası” [Prilipko, 
1953], “Qafqaz Florasının Konspekti [Tsvelyov, 
2012], Şərqi Avropa Florası [Tsvelyov, 2001], 
APG I-IV [APG, 1998-2016], “SSR-i Florası” 

[Kuzenova, 1937], “Azərbaycanın bitki aləmi” 
[Askerov, 2016], “İranın ali su bitkilərinin 
taksonomik təftişi” [Dinarvand and Abbasi, 
2022], “Azov-Qara dəniz hövzəsinin hidrofil ali 
bitkilərinin rəsimli atlası” [Sereda et al., 2021] 
əsərlərindən istifadə edilərək növ, yarımnöv və 
növmüxtəlifliyi səviyyəsində öyrənilmişdir. Ali 
su bitkiləri və makrofit yosunların bitkiliyinə 
aid sintaksonlar Avropanın bitki örtüyü üzrə 
məlumat bazasına əsasən verilmişdir [Mucina 
et al., 2016]. Bundan əlavə, nümunələr AR ETN 
Botanika İnstitutunun və Rusiya Elmlər Akade-
miyası Botanika İnstitutunun Herbari Fondların-
da (BAK, LE) saxlanılan və yeni toplanılan her-
bari nüsxələri kameral şəraitdə işlənilmiş, onların 
morfoloji əlamətləri, toplanıldığı əraziyə aid və 
digər məlumatlar qeydə alınmışdır ki, onlardan 
da növlərin təyinedici açarlarının tərtib olunma-
sında və növlərin ekoloji təhlilində istifadə olun-
muşdur.

Fəsilə, cins və növlər, əsasən, “Türkiyənin 
rəsimli florası”nın yeni nəşrində [2022] qəbul 
edilmiş qaydalara uyğun olaraq işlənilmiş və 
bəzi əlavələr edilmişdir.

NƏTİCƏLƏR VƏ ONLARIN MÜZAKİRƏSİ 
Ceratophyllaceae Gray, nom. cons. – 
Buynuzyarpaqkimilər fəsiləsi: Monotip fəsilədir, 
1 cinsi vardır (Ceratophyllum). Bu fəsilə 
həmçinin eyni adlı sıranın (Ceratophyllales) 

yeganə fəsiləsidir [Les, 1988; APG IV, 2016]. 
Qazıntıları III geoloji dövrdən məlum olan relikt 
bitkilərdir.

Ceratophyllum L. Sp. Pl: 992 (1753); Gen. 
Pl., 5:428 (1754) - Buynuzyarpaq, Фл. Азерб., 
s. 27 (1953)

Typus: C.demersum L. 
Syn.: Hydroceratophyllon Seg. Pl. Veron, 

3:62 (1754)
Revatophyllum Roehl. Deutschl, Fl. Ed 

2,2:514 (1812)
Çoxillik su bitkiləridir. Gövdələri buğumlu-

dur. Əsl kök inkişaf etməmişdir, onu rizoidlər 
əvəz edir. Gövdələri adətən yaxşı inkişaf edir, 
sərtdir, su üzərinə qalxmır. Yarpaqları gövdə 
üzərində dəstələrlə yerləşir və 2-3 (4) dəfə en-
siz xətvari dixotomik budaqlanandır. Sonuncu 
seqmentlər bəzən kənarında mişar dişcikli və ya 
tükcüklüdür. Çiçəkləri xırdadır, tək-təkdir, yar-
paqların qoltuğunda yerləşir, oturaqdır, bircins-
lidir, birevlidir. Dişicikli çiçəklərdə çiçəkyanlığı 
yaşılımtıldır. Erkəkcikli çiçəklərdə çiçəkyanlığı 
ağımtıl, hissələri uzunsov, 2-3 dişciklidir. 
Erkəkciklər çiçək yanlığından uzundur. Erkəkcik 
tozluğu 2 yuvalıdır və yuxarı hissəsində 2 tikan-
cıqlıdır. Meyvəsi fındıqcadır. Kənarı hamar və ya 
qanadşəkilli çıxıntılıdır. Toxumları rüşeymlidir, 
endospermi inkişaf etməmişdir. Fəsilənin yeganə 
cinsidir.

Cinsin növləri dünyada çox geniş yayılmış-
dır. Bu cinsin 40-dan çox növləri və yarımnövləri 
təsvir olunmuşdur, lakin onların əksəriyyəti sino-
nim taksonlar olduğundan qəbul edilməmişdir. 
Hal-hazırda cinsin 6 növü qəbul edilir: 
Ceratophyllum australe Griseb., Ceratophyllum 
demersum L., Ceratophyllum echinatum 
A. Gray, Ceratophyllum muricatum Cham., 
Ceratophyllum submersum L., Ceratophyllum 
tanaiticum Sapjegin. Bunlardan 2 növ (C. 
demersum, C. submersum) daha geniş kosmo-
polit areala malikdir, digər növlər isə Avrasiya, 
Şimali Amerika və Afrikada yayılmışlar [World 
Flora Online]. 

Keçmiş SSRİ məkanında cinsin 6 növünün 
yayılması göstərilir [Kuzenova, 1937], onlar-
dan da 3-ü (C. oryzetorum Kom., C. komarovii 
Kuzen., C.kossinskyi Kuzen) sinonim növlər 

hesab edilir [World Flora Online]. Qafqazda 
3 - Ceratophyllum submersum, Ceratophyllum 
tanaiticum, Ceratophyllum demersum [Tsvely-
ov, 2012], Azərbaycanda isə 2 - Ceratophyllum 
demersum, Ceratophyllum submersum növlərinin 
yayılması göstərilir [Prilipko, 1953]. A.Əsgərov 
Azərbaycanda daha bir növün (Ceratophyllum 
tanaiticum) rast gəlinməsini qeyd etmişdir 
[Askerov, 2016].

Növlərin təyinedici açarı:
1. Meyvəsinin kənarında yaxşı inkişaf etmiş 
qanadşəkilli haşiyə və 2 mm uzunluğunda 2-5 
tikancıqlar vardır. Budaqları yetişəndə hissələrə 
parçalanandır. Yarpaqları 3-4 dəfə dixotomik 
budaqlanandır............................3. C. tanaiticum
+ Meyvəsinin kənarında qanadşəkilli haşiyə yox-
dur....................................................................2
2. Meyvənin yuxarı hissəsində 1 ədəd 4-5,3 
mm uzunluğunda tikancıqlı çıxıntı vardır. Çı-
xıntı meyvədən bir neçə dəfə qısadır. Budaqları 
yetişəndə hissələrə parçalanmır. Yarpaqları 2-3 
dəfə dixotomik bölümlüdür.......2. C. submersum
+ Meyvənin yuxarı və aşağı hissələrində 5-10 
mm uzunluğunda 3 ədəd tikancıqlı çıxıntısı var-
dır. Çıxıntı meyvədən bir neçə dəfə uzundur. Yar-
paqları 1-2 dəfə dixotomik bölümlü və sərtdir, 
0,2-0,7 mm enindədir...................1. C. demersum

Sect. 1 Ceratophyllum: Meyvələri 3 ədəd 
uzun tikancıqlıdır. Qanadşəkilli haşiyə inki-
şaf etməmişdir. Gövdə və yarpaqları sərtdir, 
quruyarkən hissələrə ayrılmayandır.

Typus: Cinsin lektotipi.
C. demersum L. Sp. Pl. 2: 992 (1753). – Su-

yabatmış b., Фл. Азерб., s. 27 (1953). 
Typus: Avropadan təsvir olunub (“in 

Europae fossis majoribus sub aqua”), BM [Ts-
velyov, 2001]. 

Lectotypus: [Aziz, 1974]. Herb. Clifford: 
446, Ceratophyllum L. (BM).

Bitmə şəraiti: Çiçəkləməsi iyun, meyvə-
verməsi iyul aylarına təsadüf edir. Hündürlü-
yü 150 sm-ə qədər olan çoxillik, relikt, ot bit-
kisidir. Aran, bəzən yuxarı dağ qurşaqlarına 
qədər, durğun və sakit axan sularda, çaylarda, 
göllərdə, şirin sularda və suvarma kanallarında 
bitir. Göllərdə, çayların durğun sahələrində, ax-
mazlarda təmiz və qarışıq assosiasiyalar əmələ 

gətirir və bütün inkişaf dövrünü su içərisində 
keçirir. Suyabatmış buynuzyarpaq digər növ-
lə (C. submersum) öz aralarında və başqa 
su bitkilərinin (Myriophyllum verticillatum, 
Potamogeton crispus, Lemna trisulca) iştirakı 
ilə qarışıq assosiasiyalar əmələ gətirirlər (Şək. 
1-2) [Aliev, 1980].

Yayılması: Abşeron. Maştağa kəndi ətra-
fında, Samur-Abşeron kanalında [Zernov, Mirza-
eva, 2001]; Bakı, Mərkəzi Nəbatat bağı, su hovu-
zunun içərisində, Lemna minor növü ilə birlikdə. 
18.01.2023, A. Əsgərov, A. Xanbutayeva (BAK). 
Kür-Araz ovalığı (Ağ göl, Hacıqabul gölü), Qo-
bustan, Kiçik Qafqazın şimalı, Lənkəran aranı 
[Musayev, 2010], Naxçıvan orta dağlıq [Talı-
bov, 2021]. Azərbaycan florası [Prilipko, 1953] 
əsərində bu növ Abşeron üçün göstərilməmişdir.

Ümumi yayılması: Şimali və Atlantik Avro-
pa, Aralıq dənizi

Coğrafi tipi: Palearktik
Sect. 2 Submersum Les, 1989, Syst. Bot. 

14, 2: 259: Meyvə 1 ədəd qısa tikancıqlıdır. 
Kənarında qanadşəkilli haşiyəsi yoxdur. Gövdə 
və yarpaqları sərtdir. 

Typus: C.submersum L.
C.submersum L. 1763, Sp.Pl., ed. 2: 1409 – 

Yarısuyabatmış b., Фл. Азерб., s. 27 (1953).
Typus: Avropadan təsvir olunub (“in Europae 

aquis”)
Bitmə şəraiti: Çiçəkləməsi iyun, meyvəver-

məsi iyul aylarına təsadüf edir. Çoxillik, re-
likt, ot bitkisidir. Aran, bəzən yuxarı dağ qur-

şaqlarına qədər, durğun və sakit axan sularda, 
çaylarda, göllərdə, şirin sularda və suvarma 
kanallarında bitir. Yarısuyabatmış buynuzyar-
paq Myriophyllum verticillatum, Potamogeton 
crispus və Lemna trisulca ilə assosiasiya əmələ 
gətirir. Kür-Araz ovalığındakı su hövzələrində 
əsasən əsl su bitkilərindən ibarət qarışıq assosi-

asiyaları yayılmışdır (Şək. 3-4) [Musayev, 2010]. 
Yayılması: Qobustan, Lənkəran ovalığı 

[Prilipko, 1953]. Sonralar bu növün, yuxarıda 
qeyd olunduğu kimi Kür-Araz ovalığında ge-
niş yayılması müəyyən edilmişdir [Musayev, 
2010]. Botanika İnstitutunun Herbari Fondunda 
bu növün yalnız 1 nüsxəsi saxlanılır (Xızı, 1200 
m d.s.h., kiçik şirinsulu göl, Altıağac qəsəbəsi 
və Vərdağ kəndi arasındakı yol, 24.08.1938, 
V.Petrov).

Ümumi yayılması: Orta Asiya, Skandinavi-
ya (cənubu), Orta və Atlantik Avropa, Aralıq 
dənizi və Cənubi-şərqi Asiya.

Coğrafi tipi: Qərbi palearktik
Qeyd: N. Buş [Bush, 1909] Qafqazda 

meyvəsi çox saylı tikancıqlarla örtülü olan 
C. submersum var. aculeatum Lipsky bitkisi-
nin herbari nüsxəsinin Qafqazdan toplanma-
sı haqqında məlumat vermişdir. Bu məlumat 
Azərbaycan florası əsərində də [Prilipko, 1953] 
qeyd olunmuşdur. Lakin indiyədək qeyd olunan 
herbari nüsxəsinin haradan toplanılması və sax-
lanılması haqqında məlumat yoxdur. 

Sect. 3 Muricatum Les, 1989, Syst. Bot. 
14, 2: 259: Meyvələri müxtəlif ölçülərdə olan 

Şəkil 1. Ceratophyllum demersum növünün 
Mərkəzi Nəbatat Bağında su hovuzundan toplanmış 
nümunəsi

Şəkil 2. Ceratophyllum demersum [http://plantlife.
ru]: 1- bitkinin bir hissəsi; 2- yarpağı; 3- erkəkcikli 
çiçək; 4- erkəkcik; 5- dişicikli çiçək

1-5 tikancıqlıdır və az-çox dərəcədə inkişaflı 
qanadşəkilli çıxıntıya malikdir. Gövdə və yar-
paqları yumşaqdır, quruduqda hissələrə ayrılan-
dır.

Typus: C. muricatum Cham.
C. tanaiticum Sapjeg. 1902 [Sapegin , 1902], 

Тр. общ. исп. прир. Харьк. Унив. 37: 315, рис. 
6 - Don b., Azərb. bitki aləmi, s. 135 (2016).

Typus: Rusiya Federasiyası, Rostov vilayəti 
(“in prov. Don”).

Bitmə şəraiti: Çiçəkləməsi may ayına 

[Kuzenova, 1937], meyvəverməsi iyul ayla-
rına təsadüf edir [Tsvelyov et al.,1966]. Xır-
da gölməçələrdə, çəltik əkini sahələrində, 
C. submersum və başqa su-bataqlıq bitkiləri 
ilə birlikdə. C. demersum və C. submersum 
növlərindən fərqli olaraq C. tanaiticum, 
xüsusilə, quruyan su hövzələrində rast gəlinir 
(Şək. 5-6).

Yayılması: Lənkəran ovalığı: C. tanaiticum 
növü Qafqazda və o cümlədən Azərbaycanda 
ilk dəfə N. Tsvelyov və A. Bobrov [Tsvelyov et 

Şəkil 3. Ceratophyllum submersum növünün AR 
ETN Botanika İnstitutunun Herbari fondundakı 
nüsxəsi (BAK)

Şəkil 4. Ceratophyllum submersum [https://www.
google.com]. A-meyvəsi, B-yarpağın bir hissəsi, 
C-bitkinin bir hissəsi

Şəkil 5. Ceratophyllum tanaiticum növünün Rusiya 
EA Botanika İnstitutunun herbari fondundakı 
nüsxəsi (LE)

Şəkil 6. Ceratophyllum tanaiticum [Csiky J.]: 
A-bitkinin görünüşü; B-D-yarpağın hissələri və 
budaqlanması; E-meyvə

al., 1966] tərəfindən Astara rayonu ərazisindən 
- indiki Bürcəli kəndindən (“Avrora” sovxozu 
yaxınlığında – 10.VII.1963, n 62a, A. Bobrov, 
N. Tsvelyov) toplanılıb (LE, foto-BAK). Bu 
növün Talış florasında tapılması onun keçmiş 
arealının daha geniş sahələr tutması ehtimalını 
göstərir.

Ümumi yayılması: Qara dəniz - Xəzər 
sahillərinin endemik, relikt bitkisi sayılır [Du-
bina et al., 1985].

Coğrafi tipi: Şərqi Avropa
Qeyd: Toplanılan C. tanaiticum növünün 

meyvələri kənarında enli qanadşəkilli formadan 
ensiz haşiyə formasına qədər dəyişir [Tsvelyov 
et al., 1966].

MİNNƏTDARLIQ

fotoşəklini göndərdiyi üçün REA Bota-
nika İnstitutunun əməkdaşı L.Şvanovaya 
minnətdarlığımızı bildiririk.

Таксономический анализ семейства Ро-
голистниковые (Сeratophyllaceae Gray) в 
Азербайджане

А.М. Аскеров, А.Р. Ханбутаева 
Институт Ботаники, Министерство Науки и 
Образования, Бадамдарское шоссе 40, AZ1004, 
Баку, Азербайджан 

В статье приводится таксономический ана-
лиз видов семейства Роголистниковые, 
распространенных в Азербайджане. В ре-
зультате изучения литературных и фондо-
вых материалов установлено, что в нашей 
республике встречается еще один вид (C. 
tanaiticum), не указанный в многотомнике 
«Флора Азербайджана». Кроме того, уста-
новлено новое местонахождение вида C. 
demersum на Апшероне. В статье приводятся 
подробные комментарии о статусах и ареа-
лах рода и видов, их описание, идентифика-
ционные ключи, номенклатурные типы, гео-
графические типы и фотографии.

Ключевые слова: Азербайджан, роголист-
ник, таксономия, род, вид

Taxonomic analysis of the Hornwort 
(Ceratophyllaceae Gray) family in Azerbai-
jan

A.M. Asgarov, A.R. Khanbutayeva 
Institute of Botany, Ministry of Science and 
Education, Badamdar highway 40, AZ1004, Baku, 
Azerbaijan

The article provides a systematic analysis of 
species of the family Ceratophyllaceae distrib-
uted in Azerbaijan. As a result of the study of 
the literature and fund materials, distribution of 

one more species was determined in our repub-
lic (C. tanaiticum) which is not shown in the 
multivolume “Flora of Azerbaijan”. In addition, 
a new distribution area of C. demersum species 
was discovered in Absheron. The article gives 
extensive notes on the statuses and distributions 
of the genus and species, their description, de-
terminant key, nomenclatural types, geographic 
types and photos.

Keywords: Azerbaijan, hornwort, taxonomy, 
genus, species 




